
 1. Fundarsetning

Fimmtudaginn 10. apríl 2008 var aðalfundur Búnaðarsamtaka Vesturlands (BV) haldinn að Hlöðum í Hvalfjarðarsveit. Fundinn setti formaður BV, Guðný H. Jakobsdóttir og bauð hún fundarmenn velkomna. Guðný gerði tillögu að fundarstjórum: Jón Valgarðsson sem aðalfundarstjóri og Kristján Magnússon sem varafundarstjóri.  Var sú tillaga samþykkt og bað formaður fundarstjóra að taka við stjórn fundarins.  
Jón þakkaði fyrir hönd fundarstjóra traustið, bauð fundarmenn velkomna á syðsta fundasvæði Búnaðarsamtakanna.   

Ritarar fundarins voru skipuð Anton Torfi Bergsson, Helga Halldórsdóttir og Lárus Birgisson.  Í kjörbréfanefnd voru skipuð Laufey Bjarnadóttir, Kristján Axelsson og María Líndal. 
2. Skýrsla formanns

Formaður flutti skýrslu um starf stjórnar á sl. ári:

Í upphafi langar mig til að nota tækifærið og þakka Eiríki Blöndal, fyrrverandi framkvæmdastjóra okkar, hans góðu störf í þágu Búnaðarsamtaka Vesturlands (BV).  En eins og þið vitið öll lét hann af störfum hjá okkur 1. desember síðastliðinn og er nú framkvæmdastjóri Bændasamtaka Íslands (BÍ).  Eiríkur settist í framkvæmdastjórastólinn hjá BV haustið 2001, en þá hafði hann setið í stjórn samtakanna um hríð.  BV var á þeim tíma mjög hefðbundið búnaðarsamband með veltu upp á um 50 milljónir á ári.  Á næstu árum tók BV stórstíg skref fram á við, starfsmönnum fjölgaði, ráðist var í hin ýmsu átaksverkefni, tvö búnaðarsambönd gerðu við okkur þjónustusamninga og velta Búnaðarsamtakanna var nú við starfslok Eiríks um 118 milljónir króna.  Þetta er afar góður árangur en að sjálfsögðu hefði þetta ekki gengið upp ef ekki hefði komið til gott starfsfólk. Eiríki gekk vel að manna Búnaðarsamtökin og tel ég að starfsandinn innan BV sé einmitt alveg sérstaklega góður.  Mig langar að óska Eiríki alls hins besta í nýju starfi og hlakka til að eiga samstarf við hann á þeim vettvangi.  En maður kemur í manns stað og í stól framkvæmdastjóra BV settist ung kona, Sigríður Jóhannesdóttir. Við höfum nú þegar starfað saman frá byrjun desembermánaðar og lofar það samstarf góðu. Hlakka ég til að halda áfram að starfa með henni að góðum framfaramálum fyrir okkur bændur.

Rekstur Búnaðarsamtakanna var í góðu jafnvægi á síðasta ári og var rekstrarafgangur upp á 1.872.835 kr.  Rekstrarkostnaður jókst þó örlítið meira en tekjurnar og skýrist það að einhverju  leyti af því að við vorum að þróa og koma á fót þremur stórum átaksverkefnum, hnitsetningarverkefninu, þjóðlenduverkefninu og brunavarnarverkefninu. Eðlilega eru talsvert meiri útgjöld en tekjur í upphafi slíkra verkefna.  Einnig var tap af rekstri nautgripasæðinganna upp á 1.392.104 kr.  Það tap á sér skýringu í því að bæði var gefinn afsláttur af sæðingagjaldi til þeirra bænda sem uppfylltu ákveðin skilyrði sem sett voru og hins vegar var launakostnaður töluvert hærri en áætlað var m.a. vegna veikinda starfsmanna.  En þrátt fyrir þessa niðurstöðu ætlum við ekki að breyta gjaldskrá sæðingastöðvarinnar að svo komnu máli.  Rekstur sauðfjársæðingastöðvarinnar gekk glimrandi vel og hafa aldrei verið sendir út fleiri skammtar en nú í vetur, eða 22.298 skammtar og alls voru sæddar 15.462 ær.
Stjórnarfundir á síðasta ári urðu 10 talsins, þar af var einn símafundur.  Þessi fundafjöldi helgast nú fyrst og fremst af framkvæmdastjóraskiptunum en það ferli kallaði á nokkra aukafundi.  Einn fundur var haldinn til undirbúnings mála fyrir Búnaðarþing með öllum aðal- og varabúnaðarþingsfulltrúum og stjórnum BV, BSV og BSK.  Þann 30. nóvember síðastliðinn var svo haldinn hinn árlegi formannafundur BV.

Sameiginlegur stjórnarfundur hjá BV og Búnaðarsambandi Vestfjarða var haldinn í júní síðastliðnum, en þá heimsóttu stjórnarmenn BSV og makar þeirra, okkur  að Hvanneyri.  Farið var vítt og breytt um Borgarfjörðinn í skoðunarferð. Þetta var hin ánægjulegasta heimsókn og er alltaf jafn gaman að  hitta Vestfirðingana.  Þegar þeir héldu síðan upp á 100 ára afmæli Búnaðarsambands Vestfjarða í ágúst síðastliðnum, fórum við Eiríkur ásamt nokkrum starfsmönnum vestur til þeirra að Núpi í Dýrafirði og áttum þar alveg frábæran dag og ekki síðri kvöldstund.  Afmælishátíðin heppnaðist einstaklega vel hjá þeim og þakka ég enn og aftur kærlega fyrir mig.

Engin ný átaksverkefni rötuðu inn á borð hjá okkur þetta árið, heldur var settur fullur þungi í þau átaksverkefni sem þegar voru komin af stað. Eru það hnitsetningar- og þjóðlenduverkefnið, klaufskurðarbásinn og brunavarnarverkefnið og eru þau komin í  góðan farveg.   Óðinn Sigþórsson var ráðinn sem verkefnisstjóri yfir hnitsetningar- og þjóðlenduverkefninu og er það á mjög góðu róli. Meðal annars var haldið málþing um eignarrétt og þjóðlendulög í Reykholti í mars síðastliðnum og heppnaðist það í alla staði mjög vel. Það voru Snorrastofa, Árnastofnun, Rannsóknarstofnun um samfélags og efnahagsmál (RSE) og BV sem unnu saman að málþinginu. Brunavarnarverkefnið er einnig í fullum gangi, nú síðast kom Borgarbyggð inn í það og er Guðmundur Hallgrímsson þegar farinn að sinna því.  Síðast en ekki síst verð ég svo að nefna blessaðan klaufskurðabásinn, biðin eftir honum reyndist löng og ströng, en hún borgaði sig. Í dag er hann eitt vinsælasta tækið í fjósum Vesturlands og hefur Guðmundur ekki undan enn sem komið er, enda uppsafnaður vandi hér á ferð.

Á síðasta ári létu Bændasamtökin vinna fyrir sig viðhorfskönnun á meðal bænda.  Þar var meðal annars spurt um viðhorf bænda til þjónustu sinna búnaðarsambanda og ég held að við hjá BV megum bara vera  þokkalega sátt við okkar hlut.  Sérstaklega var ánægjulegt að sjá að þriðjungur svarenda var tilbúinn að gefa kost á sér til ábyrgðastarfa innan bændastéttarinnar, enginn munur var þar á afstöðu kynjanna.  Þegar spurt var hvort viðkomandi þekkti til markmiðstengdu búrekstraráætlananna þá var BV töluvert yfir meðallaginu, enda hefur verið lögð mikil rækt við það verkefni á síðustu árum.  Almennt séð komu Búnaðarsamtökin ágætlega út en alltaf má gera betur og þegar svör bænda við því hvar megi bæta við ráðgjöfina, þá eru nokkur atriði sem eru áberandi.  Má þar nefna meiri og betri ráðgjöf varðandi rekstur, fjárfestingar og bókhald, að ráðunautar séu sýnilegri úti á meðal bænda, fleiri stuttar hnitmiðaðar leiðbeiningagreinar og nokkrir nefndu afleysingaþjónustu.

Landbúnaðarráðherra hefur nú nýlega mælt fyrir frumvarpi til laga vegna endurskoðunar á undanþágum frá I. kafla I. viðauka við EES-samninginn, eða í öðrum orðum þá er um fulla upptöku á matvælalöggjöf ESB að ræða og mun það hafa í för með sér umtalsverðar breytingar á umhverfi landbúnaðarins.  Við gildistöku laganna verður Ísland hluti af innri markaði ESB, kjötvinnslur, sláturhús og mjólkurstöðvar verða ekki lengur háðar Evrópuvottun og kannski það sem er stærsti þátturinn í þessu öllu að innflutningur á hráu kjöti verður leyfilegur.  Mun það væntanlega leiða til enn meiri innflutnings á kjöti, sérstaklega hvítu kjöti.  Á síðustu árum hafa svína- og alifuglabændur náð miklum árangri í því að auka heilnæmi og gæði sinnar vöru og það má ekki gerast að inn í landið flæði vörur sem eru mengaðar t.d. af salmonellu og campylobacter.   Það hlýtur að vera sjálfsögð og eðlileg krafa að vörur sem fluttar eru inn í landið séu af sömu gæðum og íslenska framleiðslan. Með upptöku matvælalöggjafar ESB verður nú sú breyting á héraðsdýralæknaþjónustu að aðgreining verður á eftirlits- og þjónustuhluta dýralækna.  Þetta hefur valdið okkur sem búum í strjálbýlli héruðum töluverðum áhyggjum, en samkvæmt frumvarpinu hefur landbúnaðarráðherra heimild til að leyfa eftirlitsdýralæknum að þjónusta við sérstakar aðstæður. Landbúnaðarráðherra lofaði því á landbúnaðarfundi í Lyngbrekku 3. apríl sl. að gera allt sem í hans valdi stæði til að tryggja að bændur myndu ekki búa við lakari dýralæknaþjónustu eftir gildistöku laganna.

Miklar hækkanir hafa orðið á aðföngum til bænda. Þið reiknið því sjálfsagt með að  hér verði harðorðar og afdráttarlausar ályktanir í kjaramálum samþykktar en ég verð því miður að hryggja ykkur með því að þar hefur svo sannarlega verið dreginn úr okkur töluverður máttur.  Eins og þið sjálfsagt öll vitið, þá fékk BÍ eftir síðasta Búnaðarþing, sent bréf frá Samkeppniseftirlitinu þar sem inntakið var að Bændasamtökin, ásamt einstaka búnaðar- og búgreinasamböndum voru talin hafa gengið of langt í hagsmunagæslu sinni.  Farið var fram á hin ýmsu gögn frá BÍ og er þetta mál nú í rannsókn hjá Samkeppniseftirlitinu.   Þar til að niðurstaða liggur fyrir eru okkur nokkuð þröngar skorður settar í því hvernig við setjum fram okkar málstað.  Eftir sitjum við með spurninguna um það hver sé okkar hagsmunagæsluaðili ef ekki BÍ ? Einnig spyrjum við okkur að því  hvernig Samkeppniseftirlitið geti fundið það út að BÍ séu samtök fyrirtækja og megi þar af leiðandi ekki ræða verð og kjör  okkar á opinberum vettvangi.

Starfsmannamál eru góðu jafnvægi hjá okkur, góður sterkur kjarni og svo eru eðlilega alltaf einhverjar breytingar. Helstu breytingarnar á síðasta ári voru þær að Hallfríður Ósk Ólafsdóttir ákvað að koma ekki aftur til starfa hjá okkur eftir námsleyfi, en  hún sinnti þó lambaskoðunum síðasta haust. Eru henni hér með færðar þakkir fyrir gott starf í þágu bænda á Vesturlandi.  Einnig hætti Torfi Jóhannesson störfum í þágu BV á síðasta ári og eru honum einnig færðar þakkir fyrir gott starf í þágu bænda á Vesturlandi.  Lena Reiher var svo ráðin til okkar sem ráðunautur í nautgriparækt ásamt fleiru.  Jafnframt kom Margrét Vagnsdóttir, verðandi viðskiptalögfræðingur til starfa til okkar í haust en hún hætti aftur nú í janúar, þar sem að hún var meðfram starfinu í námi.  Og eins og ég nefndi áður, var Óðinn Sigþórsson ráðinn sem verkefnastjóri þjóðlendu- og hnitsetningarverkefnisins.

Árshátíð BV, Sveitateitið, var haldið í haust og var það Búnaðarfélag Hvalfjarðar sem sá um skemmtunina og eru þeim færðar þakkir fyrir sitt framlag.

Einnig verð ég að nefna bændahátíðina “Eftir Mýraelda” sem Búnaðarfélag Mýramanna stóð fyrir nú fyrir skemmstu, sem tókst alveg einstaklega vel. Landbúnaðarfundurinn sem var að kvöldi 3. apríl var vel sóttur og mjög málefnalegur. Aðaldagurinn var svo laugardagurinn 5. apríl en þá sótti fjöldi manns  Mýramenn  heim og skilst mér að það hafi þurft að fá lögregluna til að stýra umferðinni í kringum Lyngbrekku, slíkur var fjöldinn.  Þetta sýnir svo ekki verður um villst hvað búnaðarfélögin okkar geta komið til leiðar.   Ágætu Mýramenn, innilega til hamingju með framtak ykkar.

Að lokum langar mig að geta þess að árið 2007 voru Búnaðarsamtök Vesturlands valin ein af fyrirmyndarstofnunum SFR (Stéttarfélag í almannaþjónustu).

Starfsfólki Búnaðarsamtaka Vesturlands eru hér færðar þakkir fyrir þeirra störf, sem unnin eru af trúmennsku og áhuga.  Nýir starfsmenn eru boðnir velkomnir til starfa.  Bændum á Vesturlandi, Vestfjörðum og Kjalarnesi eru færðar þakkir fyrir ánægjulegt samstarf.  Samstarfsfólki mínu í stjórn BV þakka ég góða samvinnu.  Að lokum er framkvæmdastjóra, Sigríði Jóhannesdóttur, færðar sérstakar þakkir fyrir ánægjulegt samstarf.

3. Erindi Jóhönnu B. Þorvaldsdóttur og Marteins Njálssonar – Beint frá býli
Jóhanna og Marteinn gerðu grein fyrir starfsemi félagsskaparins og tæptu lauslega á því hvað gerst hafði í starfinu frá stofnun samtakanna.  Jóhanna greindi frá ferðum sínum til Ítalíu og Noregs þar sem hún hefur kynnt sér heimavinnslu afurða m.a geitaostaframleiðslu.  Marteinn fór yfir ýmsa möguleika í matvælaframleiðslu fyrir bændur s.s færanlegt sláturhús, bjórframleiðslutæki ofl.

Umræður um erindið.

Margir fundarmenn tóku til máls undir þessum lið.  María Líndal sem spurðist fyrir um kjötmat í hinum færanlegu sláturhúsum.  Marteinn sagði að menn byggju til sitt eigið kjötmat, ekki væri um opinbert kjötmat að ræða.
Sigurður Jarlsson sagði frá ferð sem nokkrir bændur af Vestfjörðum fóru í til að skoða kaup á færanlegu sláturhúsi.  Ýmislegt í eftirlitsþætti varðandi slík hús fældi menn frá kaupum.

Snorri Sigurðsson sagði frá tilraun sem LBHÍ gerði varðandi sölu á  50 lambakjötsskrokkum beint frá búi háskólans en það var gert til að mæla það vinnumagn sem lægi að baki slíkri sölu.  Kjötið var látið hanga lengur, fryst, pakkað og sent.  Snorri fræddi fundarmenn á því að 58 vinnustundir fóru í að selja þessa 50 skrokka.  Vinnustundin skilaði sem næst 15.000 kr. aukalega miðað við tekjur af þessari sölu.  200 kr. hafi þó verið bætt þar ofaná afurðastöðvarverð fyrir umsýslukostnaði
Snæbjörg Bjartmarsdóttir spurðist fyrir um kröfur og gæði á matvörum.  Hvernig geta Íslendingar verið vissir um að innfluttar vörur séu af sömu gæðum og gerðar eru kröfur um hér á Íslandi.  Marteinn Njálsson svaraði því að upprunaland sé í raun það land þar sem vörunni var pakkað síðast.  Upprunalandið getur því breyst.  Taldi hann að raunverulegt upprunaland matvæla þurfi að koma betur fram á umbúðum.
4. Ávörp gesta
Haraldur Benediktsson formaður BÍ ávarpaði fundinn.  Hann þakkaði Búnaðarsamtökunum fyrir samstarfið á síðasta ári og óskaði þeim til hamingju með gott starf. Einnig nefndi Haraldur gott samstarf við BV vegna aðstöðu fyrir starfsmenn BÍ. Haraldur fór yfir undirbúning að endurskoðun búnaðarlaga.  Nefndi hann aðeins fyrirhugaðar breytingar því tengt.  Á síðasta búnaðarþingi var stjórn falið að eiga viðræður við BV vegna hnitsetningaverkefnis og innleiða þá verkþætti víðar.  Haraldur kynnti lauslega könnun samkeppniseftirlits vegna starfsemi BÍ en nú stendur yfir skoðun samkeppniseftirlitsins á starfseminni.  Haraldur nefndi einnig fyrirhugaðar breytingar á lögum um innflutning.  Taldi hann að í því fælust einhver tækifæri en jafnframt þyrftu menn að vera á varðbergi.  Taldi Haraldur að innflutningur á kjöti muni aukast og lýsti hann yfir áhyggjum sínum vegna búfjársjúkdóma vegna fyrirhugaðs innflutnings. Haraldur hvatti menn til að standa vörð um búgreinar, sérstaklega í alifuglarækt og svínarækt. 
Verðlagsmál og þætti þeim tengdum sagði Haraldur vera mál sem alltaf væri inná borði BÍ.   Haraldur taldi að Ríkisstjórn Íslands gæfi frá sér misvísandi skilaboð til bænda um hver væri stefna stjórnvalda í landbúnaði.  Taldi hann hinsvegar Landbúnaðarráðherra sinna starfinu vel og hafa gott samstarf við starfsgreinina.
Haraldur þakkaði búnaðarfélagi Mýramanna fyrir glæsilega hátíð vegna mýrarelda. 
Haraldur taldi að enginn vissi hvað framtíðin bæri í skauti sér varðandi starfsemi  slíkra félagasamtaka sem búnaðarsambanda/félaga.  
Eiríkur Blöndal framkvæmdastjóri BÍ þakkaði formanni BV fyrir hlý orð í sinn garð og rakti vistarskipti sín.  Hann lýsti ánægju sinni með nýjan framkvæmdastjóra BV og þakkaði fyrrum samstarfsfólki samstarfið.  
Eiríkur fór aðeins yfir það hversu mikið það hefði komið sér á óvart að fá bréf samkeppniseftirlitsins.  Hinsvegar væru mönnum nokkrar skorður settar að ræða málið opinberlega meðan rannsókn stæði yfir.

Hildur Traustadóttir frá Félagi eggja- og kjúklingabænda þakkaði boðið á fundinn.  Hún fór í nokkrum orðum yfir það hvaða áhrif hún teldi frekari innflutning á fugla- og svínakjöti hefði á innlenda framleiðendur.  Lýsti hún áhyggjum sínum vegna smitsjúkdómahættu af innfluttum vörum.  Hildur benti einnig á að það væri mikill vandi fyrir höndum hjá bændum ef verðhækkanir á búvörum skila sér ekki til þeirra.  Hún kvaðst stolt af íslenskum bændum og hvatti menn til að fylgjast vel með  í framhaldinu vegna fyrirhugaðra tollabreytinga.
Matarhlé
5. Afgreiðsla kjörbréfanefndar

Laufey Bjarnadóttir gerði grein fyrir störfum kjörbréfanefndar.

Frá Búnaðarfélagi Hvalfjarðar:

Jón Valgarðsson

Haraldur Benediktsson

Daníel Ottesen

Hannes Magnússon

Friðjón Guðmundsson

Frá Búnaðarfélagi Skorradals: 

Þorvaldur Jónsson

Frá Búnaðarfélagi Andakílshrepps:

Eiríkur Blöndal

Snorri Sigurðsson

Sigfús Blöndal

Frá Búnaðarfélagi Lundarreykjadals:

Óskar Halldórsson

Árni Ingvarsson

Guðni Eðvarðsson

Frá Búnaðarfélagi Reykdæla:

Enginn fulltrúi mættur
Frá Búnaðarfélagi Hálsasveitar: 

Enginn fulltrúi mættur

Frá Búnaðarfélagi Þverárþings:

Guðrún Sigurjónsdóttir

Kristján Axelsson

Ólafur Magnússon

Pétur Diðriksson
Frá Búnaðarfélagi Mýramanna:

Guðbrandur Guðbrandsson

Þorkell Fjeldsted

Sigurjón Helgason

Guðrún Sigurðardóttir

Gísli Friðjónsson

Frá Búnaðarfélagi Kolbeinsstaðarhrepps:

Gísli Þórðarson

Kristján Á. Magnússon

Kristbjörn Steinarsson

Lárus Gestsson
Frá Búnaðarfélagi Eyja- og Miklaholtshrepps:

Þröstur Aðalbjarnarson
Guðbjartur Gunnarsson

Laufey Bjarnadóttir

Frá Búnaðarfélagi Staðarsveitar: 

Svavar Þórðarson

Guðný H. Jakobsdóttir
Þóra Kristín Magnúsdóttir

Hjörtur Sigurðsson

Bryndís Jónasdóttir

Frá Búnaðarfélagi Eyrarsveitar:

Marteinn Njálsson

Arnór Kristjánsson

Erna Guðný Jónsdóttir

Frá Búnaðarfélagi Helgafellssveitar:

Guðlaug Sigurðardóttir

Jóhannes Eyberg Ragnarsson

Frá Búnaðarfélagi Hörðudals:

Hörður Hjartarson

Frá Búnaðarfélagi Miðdala:

María G. Líndal

Guðmundur Freyr Geirsson

Sigursteinn Hjartarson

Snæbjörg R. Bjartmarsdóttir

Frá Búnaðarfélagi Hvammsfjarðar:

Bjarni Ásgeirsson

Rúnar Jónasson

Frá Búnaðarfélagi Laxárdals:

Magnús Kristjánsson

Guðbrandur Ólafsson

Frá Búnaðarfélagi Saurbæjar:

Enginn fulltrúi mættur

Engar athugasemdir komu fram vegna þessara fulltrúa og
eru þeir því allir rétt kjörnir til setu á fundinum.

Einnig voru viðstaddir fundinn:

Haraldur Benediktsson sem formaður BÍ  (sat einnig sem fulltrúi), Eiríkur Blöndal framkvæmdastjóri BÍ (sat einnig sem fulltrúi), Hildur Traustadóttir frá Félagi eggja- og kjúklingabænda, Jóhanna B. Þorvaldsdóttir – kynnti Beint frá býli, Marteinn Njálsson formaður félags Ferðaþjónustubænda, kynnti Beint frá býli (sat einnig fundinn sem fulltrúi), Jón Gíslason stjórn BV, Karvel Karvelsson stjórn BV

Arnór Eggertsson endurskoðandi BV frá Deloitte
Eftirtaldir starfsmenn BV sátu fundinn:

Anton Torfi Bergsson, Helga Halldórsdóttir, Lárus G. Birgisson, Óðinn Sigþórsson, Sigríður Jóhannesdóttir og Sigurður  Jarlsson.
6. Ársreikningur lagður fram

Sigríður Jóhannesdóttir framkvæmdastjóri, kynnti niðurstöðu reksturs ársins 2007. Þar var rekstur ársins borinn saman við þá fjárhagsáætlun sem samþykkt var á síðasta aðalfundi. Sigríður skýrði frá því í hverju helstu frávikin lágu. Í starfsskýrslu framkvæmdastjóra sem fylgdi fundargögnum má sjá þann samanburð.
	 
	 Áætlun 2007
	 
	 

	Rekstrartekjur
	 
	Raun 2007
	áætlun 2007

	
	Seld þjónusta 
	    64.385.433     
	    63.338.671     

	
	Starfsfé 
	    53.960.245     
	    53.513.868     

	
	Aðrar tekjur 
	 
	 

	 
	 
	  118.345.678     
	  116.852.539     

	Rekstrargjöld
	 
	 
	 

	
	Rekstrarvörur 
	    13.581.331     
	    11.033.658     

	
	Laun og launatengd gjöld 
	    62.153.533     
	    69.789.939     

	
	Bifreiða- og ferðakostnaður 
	    15.431.849     
	    13.825.183     

	
	Annar rekstrarkostnaður 
	    18.837.453     
	    16.698.778     

	
	Afskriftir 
	      5.424.339     
	      4.124.426     

	 
	 
	  115.428.505     
	  115.471.984     

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	      2.917.173     
	      1.380.555     

	 
	 
	 
	 

	 
	 
	 
	 

	Fjármunatekjur og (fjármagnsgjöld)
	 
	 

	 
	Vaxtagjöld og verðbætur 
	-     1.044.338     
	-     1.334.547     

	 
	Hagnaður (tap) ársins
	      1.872.835     
	          46.008     


Þá fór Sigríður yfir framlagðan ársreikning og eru helstu niðurstöðutölur úr rekstrar- og efnahagsreikningum eftirfarandi:

Rekstrartekjur alls kr.: 118.345.678,-

Rekstrargjöld alls kr.: 115.428.505,-

Hagnaður fyrir fjármunatekjur og fjármagnsgjöld er kr.: 2.917.173,-

Fjármunatekjur og fjármagnsgjöld eru neikvæð um kr.: 1.044.338,-
Hagnaður ársins er kr.:1.872.835,-

Eignir samtals eru kr.: 64.695.828,-.

Eigið fé er alls kr.: 31.726.047,-

Skuldir samtals kr.: 32.969.781,-.

7. Umræður um skýrslu stjórnar, starfsmanna og um reikninga

Snorri Sigurðsson gagnrýndi að hafa ekki fengið fundargögn send fyrir fundinn.  Snorri lýsti yfir áhyggjum af stöðu starfsmannamála hjá BV en á síðasta starfsári hættu m.a. Eiríkur Blöndal og Torfi Jóhannesson.  Snorri sagði mikilvægt að efla faglega þáttinn.  Sagðist Snorri vilja fá öflugri þjónustu vegna kynbótaráðgjafar og leiðsögn vegna lánafyrirgreiðslu fyrir bændur.  Hann velti fyrir sér ráðgjafaþjónustunni almennt, gæðum hennar og hvort þjónustan stæði undir væntingum bænda.  Hann vakti m.a. athygli á að stór hluti tíma nautgriparæktarráðunauts, samkvæmt vinnuskýrslu hans, færi í að leiðrétta mjólkurskýrslur eftir bændur.  Snorri vakti athygli á því að 10 manns sæktu vinnu hjá BÍ  úr Borgarfirðinum.  Ljóst að nú þegar hefðu nokkrir starfsmenn BÍ starfsaðstöðu á Hvanneyri hjá BV en hann hvatti menn til að endurskoða vel hvort ekki mætti fjölga þeim starfsmönnum BÍ sem gætu stundað sína vinnu á Hvanneyri.   Snorri tók undir orð Hildar Traustadóttur um það að menn verði að halda vöku sinni og gera sér grein fyrir því hvaða vanda bændur gætu átt við ef verðhækkanir til bænda skila sér ekki.
Karvel Karvelsson stjórnarmaður í  BV sagði lærdómsríkt fyrir sig að hafa setið stjórnarfundi BV sl. ár.  Karvel kemur úr svínaræktinni og þakkaði hann formanni BÍ þann stuðning og þá vinnu sem unnin hefur verið fyrir framleiðendur í svínarækt.  Karvel ræddi um rekjanleika matvöru og hvernig umbúðir væru merktar.  Vakti hann athygli á símakönnun á útvarpsstöðinni Bylgjunni þar sem 60% almennings sem hringdi inn var móti innflutningi á hráu kjöti.

Varðandi ársreikninga BV lýsti Karvel ánægju sinni með hversu vel niðurstaða reksturs hefði staðist áætlun 2007.
Jón Gíslason stjórnarmaður í BV tók undir með Snorra og Karvel vegna áhyggja af tollum og verði til bænda.   Jón fór yfir starfsmannamál BV, vegna orða Snorra Sigurðssonar, og kom inná að erfitt hefði verið að manna stöður vegna rekstrargreiningar, bókhalds og Betra Bús verkefnisins. Auglýst hefði verið nokkrum sinnum eftir fólki en BV ekki reynst samkeppnisfær um vinnuafl á þessu sviði.  Því miður hafi nautgriparæktarráðunautar þurft að leggja mikla vinnu í leiðréttingar á mjólkurskýrslum og skýrslum vegna ættfærslu gripa, en það væri nauðsynlegt ættu þessi gögn að koma að notum í ræktunarstarfinu. Hins vegar ættu bændur að skila þessum gögnum betur frágengnum.

Guðný H. Jakobsdóttir kom inná athugasemd Snorra með fundargögn en búnaðarfélög eru að halda sína aðalfundi nokkrum dögum fyrir aðalfund BV og því erfitt að senda gögn á kjörna fulltrúa þar sem ekki liggur fyrir tímanlega hverjir eru kjörnir.  Hinsvegar mætti með góðum vilja bæta úr þessu og senda t.d. reikningana og tillögur út fyrr.  Varðandi starfsmannamál sagði hún að ekki hafi verið um auðugan garð að gresja á vinnumarkaði og fólk biði ekki í biðröð eftir að fá starf hjá BV.  Guðný sagði að mikilvægt væri að fleiri útskrifaðir nemendur frá Landbúnaðarháskólanum kæmu til starfa hjá BV. Sagðist Guðný fagna fjölgun starfsmanna frá BÍ sem hefðu starfsstöð hjá BV og sagði fleiri velkomna.

8. Afgreiðsla reikninga

Fundarstjóri bar reikninga upp til samþykktar og voru þeir samþykktir samhljóða.

9. Tillögur lagðar fram

Lagðar voru fram tillögur og skipað í nefndir.
10. Nefndarstörf

Búfjárræktarnefnd

Arnór Kristjánsson

Árni Ingvarsson

Gísli Friðjónsson

Guðbrandur Ólafsson

Guðrún Sigurðardóttir

Kristján Magnússon

Laufey Bjarnadóttir

Lárus Gestsson

Sigurjón Helgason

Allsherjarnefnd

Bjarni Ásgeirsson

Gísli Þórðarson

Guðbjartur Gunnarsson

Haraldur Benediktsson

Ólafur Magnússon

Óskar Halldórsson

Rúnar Jónasson

Sigursteinn Hjartarson

Þorvaldur Jónsson

Fjárhagsnefnd

Guðbrandur Guðbrandsson

Guðrún Sigurjónsdóttir

Hörður Hjartarson

Jóhannes Eyberg Ragnarsson

Kristján Axelsson

Svavar Þórðarson

Félagsmálanefnd

Bryndís Jónasdóttir

Erna Guðný Jónsdóttir

Guðmundur Freyr Geirsson

Guðni Eðvarðsson

Kristbjörn Steinarsson

Marteinn Njálsson

Sigfús Blöndal

Snæbjörg R. Bjartmarsdóttir

Þorkell Fjeldsted

Þóra Kristín Magnúsdóttir

Jarðræktar- og umhverfisnefnd

Daníel Ottesen

Friðjón Guðmundsson

Guðlaug Sigurðardóttir

Hannes Magnússon

Hjörtur Sigurðsson

Magnús Kristjánsson

María G. Líndal

Pétur Diðriksson

Snorri Sigurðsson

Þröstur Aðalbjarnarson

11. Afgreiðsla mála
Tillögur frá Jarðræktar- og umhverfisnefnd

Pétur Diðriksson gerði grein fyrir tillögum jarðræktar- og umhverfisnefndar.
1.  Aðalfundur BV haldinn á Hlöðum á Hvalfjarðarströnd 10. apríl 2008 bendir á að hugmyndir um lækkanir á innflutningstollum á einstaka kjöttegundum  ganga þvert á gefin fyrirheit stjórnvalda undanfarin ár, og myndu hafa mjög neikvæð áhrif á íslenska kjötframleiðslu og vinnslu þess. 

Greinargerð:

Aðeins eru nokkrir mánuðir síðan tollar og vörugjöld voru rýmkuð verulega á innfluttum kjötvörum og eru bændur því að glíma nú þegar við aukna samkeppni vegna þess, samhliða miklum hækkunum á aðföngum.

Þá væru slíkar lækkanir afar illa tímasettar nú þegar hyllir undir samkomulag um nýjan WTO-samning, sem ráða mun þróun heimsviðskipta með búvörur í framtíðinni og þar með um þróun tollverndar landbúnaðarafurða.
 Jafnframt liggur fyrir Alþingi frumvarp sem mun rýmka enn fremur heimildir til innflutnings og er brýnt að gefa íslenskri búvöruframleiðslu möguleika á að aðlaga sig að breyttu starfsumhverfi vegna þess áður en lengra er gengið í lækkun tolla.

Tillagan var samþykkt samhljóða

2.  Aðalfundur BV haldinn á Hlöðum á Hvalfjarðarströnd 10. apríl 2008 beinir því til stjórnar Bændasamtaka Íslands að tryggja það að innflytjendur á ósoðnu kjöti verðir gerðir ábyrgir fyrir þeim sjúkdómum sem hugsanlega koma með innflutningi.

Þá tekur fundurinn undir meðfylgjandi ályktun Búnaðarþings 2008 og leggur áherslu á að verkinu verði flýtt sem kostur er:

„Búnaðarþing 2008 fagnar því að vinna er komin vel á veg við sérstaka upprunamerkingu á íslenskum búvörum.  Skýrar reglur og öflugt eftirlit þarf að vera með notkun merkisins til að tryggja áreiðanleika þess.  Gera þarf tímasetta aðgerðaráætlun við innleiðingu og kynningu á merkinu og tryggja til þess fjármagn.  Jafnframt að skerpt verði á reglum um merkingu upprunalands innfluttra landbúnaðarafurða.  Þingið leggur áherslu á að verkinu verði hraðað“. 

Greinargerð:

Í ljósi aukins innflutnings á matvælum er brýnt að innleiða merkingu á íslenskar búvörur.  Ljóst er að merkingar á innfluttri búvöru gefa ekki alltaf rétta mynd af uppruna hennar, heldur frekar um vinnslu- eða pökkunarland.  Á vegum BÍ, í samráði við búgreinar, er unnið að því að fá að gera fánarönd Sambands garðyrkjubænda að merki fyrir íslenskar landbúnaðarafurðir. 

Fylgja þar verkefninu vel eftir og móta reglur um notkun merkisins og eftirlit með notkun þess.  Réttur neytenda er að geta treyst upplýsingum um íslenskan uppruna landbúnaðarvara.  Tryggja þarf kröftugt kynningarstarf og fjármagn til að ljúka verkefninu.“

Karvel Karvelsson tók til máls og fagnaði tillögunni.  Hann fór yfir málið frá sínu sjónarhorni sem framleiðandi svínakjöts.

Haraldur Benediktsson sagði frá því að Matís væri að smíða reglur um merkingar útfluttra matvara en Haraldur gat ekki sagt hvenær reglurnar yrðu tilbúnar en taldi líklegt að það yrði á vordögum.

Hildur Traustadóttir sagði frá því að vörur kjúklinga og eggjabænda væru nú þegar upprunamerktar.  

Þorkell Fjeldsted spurðist fyrir um það hvernig merkingu væri verið að tala um. Væri verið að tala um að merkja vörurnar hverjum bæ ?

Haraldur Benediktsson skýrði það að merkingar yrðu þannig að það væri tegundamerkt  t.d. íslenskt lambakjöt, íslenskt nautakjöt osfr.

Tillagan var samþykkt samhljóða
3.  Aðalfundur BV haldinn á Hlöðum á Hvalfjarðarströnd 10. apríl 2008 telur áframhaldandi sérhæfingu í ráðgjafaþjónustu nauðsynlega og æskilegt væri að taka til skoðunar enn frekari stækkun þjónustusvæða og hvetja til viðskipta bænda þvert á svæðin.

Tillagan var samþykkt samhljóða

Tillögur frá Félagsmálanefnd

Marteinn Njálsson gerði grein fyrir tillögum félagsmálanefndar.
1.  Aðalfundur Búnaðarsamtaka Vesturlands haldinn að Hlöðum 10. apríl 2008 samþykkir að gera könnun meðal félagsmanna um magnkaup á brunaviðvörunarkerfi í útihús að undangengnum athugunum á magntilboðum frá seljendum slíkra kerfa.  Einnig verði kannað hvort og þá hvernig tryggingarfélög vilji taka þátt í verkefninu.

Tillagan var samþykkt samhljóða

Þorkell Fjeldsted flutti tillögu nr. 2 frá félagsmálanefnd.

2.  Aðalfundur Búnaðarsamtaka Vesturlands haldinn á Hlöðum 10. apríl 2008 samþykkir að fela stjórn BV  að kanna möguleika á  leigu á  bjórframleiðslutæki.

Töluverðar umræður urðu um tillöguna.
Samþykkir voru 15

Á móti voru 9

Tillagan var samþykkt

Tillögur frá Fjárhagsnefnd
Guðrún Sigurjónsdóttir gerði grein fyrir tillögum fjárhagsnefndar.
1.  Aðalfundur BV haldinn á Hlöðum á Hvalfjarðarströnd 10. apríl 2008
 samþykkir að laun stjórnar og nefndarmanna verði eftirfarandi:

Formaður kr. 120.000,- á ári og 10.000,- á fund.

Aðrir stjórnarmenn kr. 50.000,- á ári og 10.000,- á fund.

Varamaður stjórnarmanns fái kr. 10.000,- á fund.

Skoðunarmenn reikninga kr. 12.000,-.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. apríl 2008 er ½ dagpeningur á dagpeningataxta ríkisstarfsmanna á ferðalögum innanlands kr. 6.000,-.
Fulltrúar sem sitja í búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á búgreinaráðsfundum er ½ dagpeningur en 1. apríl 2008 er  ½ dagpeningur á dagpeningataxta ríkisstarfsmanna á ferðalögum innanlands kr. 6.000,-.
Tillagan var samþykkt samhljóða

2.  Aðalfundur BV haldinn á Hlöðum á Hvalfjarðarströnd 10. apríl 2008 ákvarðar árgjald til BV vegna yfirstandandi árs óbreytt kr. 2.000,-.
Tillagan var samþykkt samhljóða

	 
	Áætlun 2008
	
	 

	Rekstrartekjur
	 
	 
	 
	áætlun 2008

	 
	Seld þjónusta 
	
	     70.489.794   

	 
	Starfsfé 
	
	
	     50.850.000     

	 
	Aðrar tekjur 
	
	                  -       

	 
	
	
	
	   121.339.394   

	 
	
	
	
	 

	 
	
	
	
	 

	Rekstrargjöld
	 
	 
	 
	 

	 
	Rekstrarvörur 
	
	     10.227.900   

	 
	Laun og launatengd gjöld 
	
	     74.634.246     

	 
	Bifreiða- og ferðakostnaður 
	
	     15.566.464    

	 
	Annar rekstrarkostnaður 
	
	     14.734.167   

	 
	Afskriftir 
	
	
	       5.003.600    

	 
	
	
	
	   120.166.377     

	 
	
	
	
	 

	Hagnaður (tap) fyrir fjármunatekjur og (fjármagnsgjöld)
	       1.173.417     

	 
	
	
	
	 

	 
	
	
	
	 

	Fjármunatekjur og (fjármagnsgjöld)
	
	 

	 
	Vaxtagjöld og verðbætur 
	
	 ( 1.044.338)    

	 
	
	
	
	 

	 
	
	
	
	 

	 
	
	
	
	 

	 
	 
	Hagnaður (tap) ársins
	           129.079     


Snorri Sigurðsson spurðist fyrir um hvort hækkun á launum nægði fyrir ráðningu 3-4 starfsmanna og taldi það ekki standast.  Sigríður  Jóhannesdóttir sagði að um væri að ræða 3 starfsmenn þ.m.t. starfsmann sem færist úr verktöku árið 2007 yfir í launamann 2008.

Tillagan var samþykkt samhljóða
Tillögur frá Búfjárræktarnefnd

Laufey Bjarnadóttir gerði grein fyrir tillögum búfjárræktarnefndar.
1.  Aðalfundur BV haldinn á Hlöðum á Hvalfjarðarströnd 10. apríl 2008 hvetur afurðarstöðvarnar til að birta verðskrá sauðfjárafurða hið fyrsta. 

Greinargerð:  Margir sauðfjárbændur standa frammi fyrir miklum erfiðleikum í rekstri, til að mynda eru sumir ekki enn búnir að panta áburð.  Því er þeim mikilvægt að fá birta verðskrá sauðfjárafurða hið fyrsta.

Þorkell Fjeldsted lýsti afstöðu sinni vegna málflutnings afurðastöðva varðandi verðskrá til bænda en þar segðu menn eitt en framkvæmdu svo annað.  Hann taldi tillöguna góða og að fylgja þyrfti henni eftir.   Skoraði Þorkell á menn að láta heyra í sér um þessi mál.  

Tillagan var samþykkt samhljóða
2.  Aðalfundur BV haldinn á Hlöðum á Hvalfjarðarströnd 10. apríl 2008 beinir því til stjórnar BV að ekki skuli vera valdir inn hrútar á sauðfjársæðingastöðvar sem eru undir landsmeðaltali í kynbótamati. 

Tillagan var samþykkt

Tillögur frá Allsherjarnefnd

Bjarni Ásgeirsson gerði grein fyrir tillögum allsherjarnefndar

1.  Aðalfundur BV haldinn á Hlöðum á Hvalfjarðarströnd 10. apríl 2008, heimilar að samtökin stofni einkahlutafélag, er taki yfir bókhaldsþjónustu á vegum samtakanna, svo og önnur þau verkefni er henta þykir. Hlutafélagið verði að meirihluta í eigu Búnaðarsamtakanna. 

Greinargerð.

Hluti af starfsemi Búnaðarsamtakanna, s.s. bókhaldsþjónusta, heyrir undir samkeppnislög og gæti það kallað á fjárhagslegan aðskilnað í framtíðinni. Hlutafélagsformið gæti verið hentugt í slíkum tilvikum, auk þess að gefa sveigjanleika hvað varðar eignarhald og jafnvel kjaramál. Því er æskilegt að fyrir liggi heimild aðalfundar BV til stofnunar einkahlutafélags ef og þegar stjórn samtakanna telur þörf á.

Tillagan var samþykkt samhljóða

2.  Aðalfundur BV haldinn á Hlöðum á Hvalfjarðarströnd 10. apríl 2008 heimilar stjórn BV að selja húsnæði sauðfjársæðingastöðvarinnar og  festa kaup á núverandi húsnæði Nautastöðvar BÍ, fáist það á viðunandi verði og flytji þangað  starfsemi sauðfjársæðingastöðvarinnar. 

Nokkrar umræður urðu um tillöguna.

Snorri Sigurðsson kvaðst telja að landið sem nautgripasæðingastöðin sé á sé í landi LBHÍ.  Hann taldi að háskólinn hefði forkaupsrétt að húsinu og lagði til að því yrði hnýtt við tillöguna  að samkomulag náist við LBHÍ um málið.  

Eiríkur Blöndal sagði samning um landið gerðan 1963 og til 99 ára.  Hann taldi að um kaupskyldu skólans væri að ræða þegar stöðin færi af lóðinni en ekki væri um forkaupsrétt að ræða.  Hann sagði að hinsvegar yrðu kaupin í góðu samráði við Landbúnaðarháskólann ef af yrði.

María Líndal benti á að forkaupsréttur væri ekki það sama og kaupréttur.  Þar væri kauprétturinn framar í röðinni.

Anton Torfi Bergsson taldi að tillagan gæti staðið óbreytt þó um forkaupsrétt væri að ræða.

Hannes Magnússon vildi að skoðað yrði vel hvort þetta væri hentugt húsnæði fyrir starfsemina.

Jón Gíslason fór yfir það að ekki hefði verið gert kostnaðarmat á breytingum og lagfæringum.  Hinsvegar fylgdi húsinu land og geymslupláss sem BV nauðsynlega þyrfti á að halda.

María Líndal benti á það að ekki yrði farið í kaupin eða framkvæmdir  nema að vel athuguðu máli og ljóst að húsnæði og verð sé ásættanlegt.

Bjarni Ásgeirsson formaður nefndarinnar sagðist ekki telja  ástæðu til að breyta tillögunni.

Tillagan var samþykkt samhljóða

12. Kosning stjórnar og varastjórnar

a) Kosning formanns án svæðabindingar.
Greidd voru atkvæði og féllu þau þannig:

Guðný Jakobsdóttir, Syðri-Knarrartungu, var kjörin formaður með 36 atkvæðum

Bjarni Ásgeirsson fékk 3 atkvæði.

Hörður Hjartarson fékk 1 atkvæði.

Auðir seðlar voru 3.

b) Svæðabundin kosning í stjórn BV. Fulltrúar úr Mýra og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 stjórnarmann og fulltrúar úr Dalasýslu kjósa 1 stjórnarmann.
Úr Mýra- og Borgarfjarðarsýslu: Jón Gíslason, Lundi, og Karvel Karvelsson, Hýrumel.

Úr Snæfellsness- og Hnappadalssýslu:   Jóhannes Eyberg Ragnarsson, Hraunhálsi.
Úr Dalasýslu: María Líndal, Neðri-Hundadal.
c) Kosning varamanns sem tekur sæti í stjórn í forföllum formanns, án svæðabindingar.
Bjarni Ásgeirsson, Ásgarði,  kosinn varamaður í stjórn í forföllum formanns.


d) Kosning varamanna annarra stjórnarmanna, svæðabundin.
Úr Mýra- og Borgarfjarðarsýslu: Guðrún Sigurjónsdóttir, Glitstöðum, Sigurður Jakobsson, Varmalæk.
Úr Snæfellsness- og Hnappadalssýslu:  Kristján Magnússon, Snorrastöðum.
Úr Dalasýslu:  Halla Steinólfsdóttir, Ytri-Fagradal.
13. Kosning skoðunarmanna og endurskoðanda

a) Kosning tveggja skoðunarmanna og varamanna þeirra:
Skoðunarmenn reikninga: Hallur Pálsson, Naustum, og Brynjólfur Guðmundsson, Hlöðutúni, samkvæmt uppástungu.
Til vara: Böðvar Bjarki Magnússon, Hrútsstöðum, og Guðbrandur Guðbrandsson, Staðarhrauni, samkvæmt uppástungu.

b) Kosning löggilts endurskoðenda:
Arnór Eggertsson, hjá Deloitte, samkvæmt uppástungu.

14. Önnur mál

Kristján Axelsson kvaddi sér hljóðs.  Hann þakkaði fyrir fundinn.  Þakkaði hann stjórn BV fyrir að hafa ráðið Óðinn Sigþórsson til starfa sem verkefnisstjóra í þjóðlenduverkefni og hnitsetningaverkefni.  Þetta væru mikilvæg málefni og Óðinn hefði komið þessum málum vel af stað með góðum kynningum.
15. Fundarslit

Guðný Jakobsdóttir þakkað það traust sem henni var sýnt með að kjósa hana til áframhaldandi setu sem formaður.  Hún þakkaði Gísla Þórðarsyni fráfarandi stjórnarmanni samstarfið en hann gaf ekki kost á sér til áframhaldandi setu í stjórn.  Guðný bauð nýjan stjórnarmann, Jóhannes Eyberg Ragnarsson, velkominn í stjórn.  Hún þakkaði starfsmönnum fundarins og matráði og óskaði fundarmönnum góðrar heimferðar og sleit fundi kl. 17.40
Fundarritarar:

Anton Torfi Bergsson

Helga Halldórsdóttir
Lárus G. Birgisson

